
DIBAJI

Baraza la Mitihani la Tanzania linayo furaha kutoa taarifa ya watahini kuhusu
ufaulu wa watahiniwa wa Mtihani wa Kuhitimu Kidato cha Nne kwa somo la
Kiswahili. Taarifa hii imeandaliwa ili kutoa mrejesho wa ufaulu katika mtihani wa
somo hilo kwa wanafunzi, walimu, wazazi waandaaji wa sera na jamii kwa ujumla.

Taarifa hii ni tathmini ya mwisho ambayo pamoja na mambo mengine, inaonesha
mafanikio katika ufundishaji na ujifunzaji wa somo la Kiswahili. Kimsingi majibu
ya watahiniwa ni uthibitisho wa yale ambayo mfumo wa elimu uliweza au
ulishindwa kuwapa watahiniwa walipokuwa katika elimu ya Sekondari.

Uchambuzi uliowasilishwa katika taarifa hii una lengo la kuchangia katika kuelewa
zaidi sababu za watahiniwa kufanya vibaya au vizuri katika mtihani wao. Taarifa
inaonesha baadhi ya sababu zinazofanya watahiniwa wengi kupata alama za juu
katika majibu yao. Sababu hizo ni kama vile kuelewa matakwa ya swali, kuwa na
maarifa na ujuzi katika kujieleza kwa ufasaha na kuwa na uelewa wa dhana
mbalimbali zinazohusiana na somo la Kiswabhili. Aidha, taarifa hii inaonesha sababu
zinazofanya watahiniwa wachache kutokufanya vizuri kwenye baadhi ya maswali.
Mrejesho huu utawawezesha viongozi wa elimu, viongozi wa shule, walimu na
wanafunzi kupata mbinu muafaka katika kuboresha ufaulu wa watahiniwa katika
mitihani ijayo inayooendeshwa na Baraza la Mitihani la Tanzania.

Baraza la Mitihani la Tanzania litapenda kupokea maoni na mapendekezo kutoka
kwa walimu, wanafunzi na umma kwa ujumla ambayo yatatumika katika kuboresha
taarifa za watahini zitakazofuata.

Mwisho Baraza linapenda kuwashukuru Maafisa Mitihani, walimu wa somo na
wengine wote waliohusika katika kutayarisha taarifa hii. Tunapenda vilevile kutoa
shukrani zetu za pekee kwa wafanyakazi wa Idara ya Teknolojia ya Habari na
Mawasiliano walioshiriki katika uchambuzi wa data zilizotumika katika taarifa hii.

1.0

2.0

UTANGULIZI

Taarifa hii inachambua ufaulu wa watahiniwa wa mtihani wa Kidato cha
Nne wa mwaka 2014 kwa somo la Kiswahili. Mtihani huo ulikuwa na
maswali 15 yaliyogawanyika katika sehemu A, B, C, D na E kwa
kuzingatia mada za Ufahamu na Ufupisho, Sarufi na Utumizi wa Lugha,
Uandishi, Maendeleo ya Kiswahili pamoja na Fasihi kwa Ujumla.
Watahiniwa walitakiwa kujibu maswali yote katika sehemu A, B na D,
swali moja (1) kutoka sehemu C na maswali matatu (3) kutoka sehemu E.
Swali la 15 lilikuwa la lazima.

Mtihani wa Kiswahili kwa mwaka 2014 ulifanywa na watahiniwa
240,334. Kati ya watahiniwa hao, waliofaulu ni 167,365 sawa na asilimia
69.66 ya watahiniwa wote waliofanya mtihani, yaani waliopata daraja A
hadi D na waliopata daraja E na F ni asilimia 30.34. Kiwango hicho cha
ujumla cha ufaulu kilikuwa ni cha juu ukilinganisha na kilivyokuwa
mwaka 2013. Aidha, asilimia ya waliofaulu kwa mwaka 2014 ilikuwa
69.66 ambayo ni ya juu kuliko asilimia ya waliofaulu mwaka 2013
ambapo asilimia ya ufaulu ilikuwa 51.05.

Taarifa hii inaelezea uchambuzi wa maswali ya mtihani na majibu
yaliyotolewa na watahiniwa. Sampuli za majibu ya watahiniwa pia
zimewekwa ili kuonesha kilichotarajiwa kufanywa na kile kilichofanywa
na watahiniwa. Uchambuzi huu unatarajiwa kuimarisha ufundishaji na
ujifunzaji wa somo la Kiswahili kwa wanafunzi walioko shuleni na kutoa
matokeo makubwa kwa siku za usoni.

TATHMINI KWA KILA SWALI
2.1 Sehemu A: Ufahamu

2.1.1 Swalila 1: Ufahamu na Ufupisho
Swali hili lilihusu mada ya Ufahamu na Ufupisho na lilimtaka
mtahiniwa kusoma kifungu cha habari kisha kujibu maswali

yaliyotokana na kifungu hicho. Swali hili lilikuwa na
vipengele (a) hadi (d) na lilikuwa na jumla ya alama 05.

Vipengele (a) hadi (c) vilipima maarifa na kipengele (d)
kilipima tathmini.

Kipengele (a) cha swali kilimtaka mtahiniwa kueleza maana
za maneno aliyopewa kama yalivyotumika katika kifungu cha
habari. Maneno hayo ni (i) fadhaa, (ii) madhila, (iii)
kuadhiriwa, (iv) ima faima (v) kigeugeu na (iv) kigegezi.
Kipengele (a) kilikuwa na jumla ya alama 03, kila maana ya
neno ikiwa imebeba alama 00%. Kipengele (b) kilimtaka
mtahiniwa kueleza mchanganyiko wa fikra walizonazo wana
wa Kusadikika kuhusu Karama, nacho kilikuwa na alama
00%. Kipengele (c) kilimtaka mtahiniwa kutoa sababu mbili
zinazoelezea ni kwanini bidii ya mjumbe wa kusini
ililinganishwa na bidii ya siafu. Kila sababu ilikuwa na alama
00% hivyo vyote viwili vilikuwa na alama 01. Kipengele (d)
kilimtaka mtahiniwa kueleza ujumbe wa mwandishi na
kilikuwa na alama 00%%.

Swali hili lilijibiwa na asilimia 89.6 ya watahiniwa wote
waliofanya mtihani, ambapo kati yao asilimia 50.3 walipata
alama 0 hadi 01, miongoni mwao asilimia 9.2 walipata alama
0. Watahiniwa hao walishindwa kujibu vipengele vyote kwa
usahihi. Baadhi ya watahiniwa hao walishindwa kueleza
maana za maneno kama yalivyotumika katika kifungu cha
habari. Watahiniwa wengine walijibu baadhi ya vipengele vya
swali na kuviacha vingine bila kujibu. Kwa mfano, mtahiniwa
mmoja aliandika maana zisizo sahihi kwa kipengele (a) na
alishindwa kabisa kujibu vipengele (b) hadi (d) hivyo alipata
alama 0.

Kielelezo 1.1 ni sampuli ya jibu la mtahiniwa aliyejibu
kipengele (a) pekee na kuacha vipengele (b) hadi (d) hata
hivyo majibu aliyotoa kwa kipengele (a) hayakuwa sahihi.

Kielelezo 1.1 ni sampuli ya jibu la mtahiniwa
aliyeshindwa kutoa majibu sahihi kwa kipengele (a).
Hata hivyo, licha ya majibu kutokuwa sahihi, yalikuwa
na dosari katika uandishi. Kwa mfano kipengele (i)
mtahiniwa ameandika neno ‘iman’ akikusudia kuandika
‘imani’ na (iii) neno ‘kuumiswa’ badala ya ‘kuumizwa.’
Aidha, mtahiniwa huyo hakujibu kabisa kipengele (b)
hadi (d).

Watahiniwa 49.7% ndio walioweza kujibu vizuri maswali ya
kipengele (a) hadi (d). Miongoni mwa watahiniwa hao,
asilimia 43.5 walipata alama 01'/, hadi 02'/,, kwa kuwa
walitoa majibu sahihi kwa vipengele vichache vya swali.
Asilimia 6.2 walipata alama kati ya 03 hadi 04'/,, kwa sababu
waliweza kutoa maana sahihi za maneno ya kipengele (a) na
kwa vipengele (b) hadi (d) pia walitoa majibu sahihi.
Kielelezo 1.2 ni sampuli ya jibu la mtahiniwa aliyejibu swali
kwa usahihi katika vipengele vingi lakini alishindwa kutoa
maana sahihi ya kipengele (a) (vi) tu.

Kielelezo 1.2 ni sampuli ya jibu la mtahiniwa
aliyejibu swali vizuri.

2.1.2 Swali la 2: Ufupisho

Swali hili lilihusu mada ya Ufahamu na Ufupisho na lililenga
kupima ujuzi wa matumizi ya taratibu za ufupisho. Swali
lilikuwa na alama 05 na lilimtaka mtahiniwa kufupisha habari
aliyoisoma kwa maneno yasiyopungua 150 na yasiyozidi 200.
Swali hili lilijibiwa na asilimia 61.5 ya watahiniwa wote
waliofanya mtihani.

Asilimia 41.8 ya watahiniwa walijibu vibaya swali hili na
walipata alama 0 hadi 01, kwa kuwa hawakuzingatia kanuni
za ufupisho ambazo ni: kutumia maneno yao bila kupotosha
kiini cha habari ya awali, kuzingatia mtiririko wa mawazo
wenye mantiki, kuzingatia taratibu za uandishi na matumizi

sahihi ya lugha na idadi ya maneno. Kielelezo 2.1 ni sampuli
ya jibu la mtahiniwa ambaye hakufuata taratibu za ufupisho,
aidha ufupisho wake una maneno zaidi ya 200.

Kielelezo 2.1

Kielelezo 2.1 kinaonesha majibu ya mtahiniwa ambaye
badala ya kufupisha alinakili maneno kama yalivyokuwa

kwenye habari ya awali.

Asilimia 58.2 ya watahiniwa waliweza kuandika ufupisho kwa
kuzingatia taratibu za uandishi. Miongoni mwao asilimia 48.6
walizingatia baadhi tu ya taratibu na kukiuka zingine hivyo

walipata alama 01'/, hadi 02'/,.

Asilimia 9.6 tu ndio

waliozingatia kwa kiasi kikubwa taratibu za uandishi hivyo
kupata alama 03 hadi 04'/,. Kielelezo 2.2 kinaonesha jibu la
mtahiniwa aliyezingatia taratibu za uandishi wa ufupisho.

Kielelezo 2.2

Kielelezo 2.2 kinaonesha sampuli ya jibu la mtahiniwa
aliyezingatia kanuni za uandishi.



2.2 Sehemu B: Sarufi na Utumizi wa Lugha
2.2.1 Swalila 3: Utata katika Mawasiliano

Swali hili lilitoka katika mada ya Matumizi ya Lugha katika
Miktadha Mbalimbali na lililenga kupima matumizi ya
maarifa aliyopata mtahiniwa katika ujifunzaji wa mada ndogo
ya Utata katika Mawasiliano. Swali lilimtaka mtahiniwa
afafanue utata uliopo katika sentensi 5 alizopewa na kwa kila
sentensi alitakiwa kutoa maana mbili (2). Swali lilikuwa na
jumla ya alama 05, hivyo kila maana ya tungo ilibeba alama
00%.

Swali lilijibiwa na watahiniwa wengi yaani asilimia 94 ya
watahiniwa wote waliofanya mtihani. Asilimia 64.5 ya
watahiniwa ndio waliojibu swali kwa usahihi. Miongoni
mwao asilimia 44.3 walipata alama 01!/, hadi 021/2, kwani
waliweza kufafanua utata uliokuwepo katika baadhi tu ya
sentensi walizopewa. Aidha, asilimia 20.2 waliweza kufafanua
utata katika idadi kubwa ya sentensi kwa usahihi na walipata
alama 03 hadi 04'/,. Kielelezo 3.1 kinaonesha sampuli ya jibu
la mtahiniwa aliyeweza kufafanua kwa usahihi utata katika
sentensi alizopewa.

Kielelezo 3.1 kinaonesha jinsi mtahiniwa alivyoweza
kuonesha utata katika tungo alizopewa, kutoka kipengele (a)
hadi (d), mtahiniwa huyu hakujibu kipengele (e) kwa
ukamilifu, alitoa maana moja badala ya mbili.

Asilimia 35.5 ya watahiniwa waliojibu swali hili walipata
alama 0 hadi 01. Miongoni mwao asilimia 14.9 walipata alama
0, kwa kuwa walishindwa kufafanua utata katika sentensi
walizopewa na wengine walijibu kinyume na matakwa ya
swali. Mtahiniwa mmoja badala ya kuonesha utata katika
sentensi alizopewa, aliuliza maswali kwa kila sentensi. Rejea
Kielelezo 3.2.



2.2.2

Kielelezo 3.2

Kielelezo 3.2 ni sampuli ya jibu la mtahiniwa ambaye badala

ya kuonesha utata wa kila sentensi aliyopewa aliuliza swali

kwa kila kipengele (a) hadi (e).

Swali la 4: Aina za Maneno

Swali hili lilitokana na mada ya Aina za Maneno na lililenga
kupima matumizi ya ujuzi alioupata mtahiniwa katika kubaini
aina mbalimbali za maneno. Swali lilikuwa na vipengele (a)
hadi (e) na lilimtaka mtahiniwa kutumia neno ‘paa’ kwa
kutunga sentensi zitakazowezesha neno “paa” kuunda dhana
ya nomino, kitenzi, kielezi, kivumishi na shamirisho. Kila
kipengele kilikuwa na alama 01 na swali zima lilikuwa na
jumla ya alama 05.

Swali lilijibiwa na asilimia 92.1 ya watahiniwa waliofanya
mtihani. Asilimia 45.8 ya watahiniwa walipata alama 0 hadi
01, miongoni mwao asilimia 20.6 walipata alama 0.
Watahiniwa hao walishindwa kabisa kutumia neno paa katika
sentensi kubainisha dhana walizoulizwa. Kwa mfano,
mtahiniwa mmoja alinyumbua neno paa badala ya kutumia
neno hilo katika sentensi ili kuunda dhana mbalimbali. Rejea
Kielelezo 4.1.

Kielelezo 4.1

Kielelezo 4.2 kinaonesha jibu la mtahiniwa aliyeshindwa
kutumia neno ‘paa’ kuunda dhana mbalimbali badala yake
alinyumbua neno ‘paa.’

2.2.3

Asilimia 54.2 ya watahiniwa walijibu swali hili kwa usahihi,
miongoni mwao asilimia 28.3 walipata alama 01'/, hadi 02'/,
kwa kuwa waliweza kutumia neno ‘paa’ kuunda baadhi ya
dhana na walishindwa baadhi ya vipengele. Asilimia 25
walipata alama 03 hadi 04'/, kwa sababu waliweza kuunda
idadi kubwa ya dhana na kushindwa chache sana. Aidha,
asilimia 0.9 waliweza kuunda dhana zote hivyo kupata alama
zote 05. Kielelezo 4.2 ni sampuli ya jibu la mtahiniwa
aliyeweza kuunda dhana zote tano kwa usahihi.

Kielelezo 4.2
| bl sl L b

Kielelezo 4.1 kinaonesha jibu la mtahiniwa aliyeweza kutoa

majibu sahihi kwa vipengele vyote (a) hadi (e).
Swali la 5: Uundaji wa Maneno

Swali hili lilitoka katika mada ya Uundaji wa Maneno
kipengele cha uambishaji na lililenga kupima maarifa
aliyoyapata mtahiniwa. Swali lilikuwa na vipengele (a) hadi
(j) na lilimtaka mtahiniwa kubaini mzizi wa asili kwa kila
neno alilopewa. Swali lilikuwa na jumla ya alama 05.

Swali hili lilijibiwa na idadi kubwa ya watahiniwa yaani
asilimia 94.5. Hata hivyo asilimia 58.7 ya watahiniwa
walishindwa kujibu swali hili kwa usahihi. Watahiniwa hao
walishindwa kubaini mzizi wa asili wa maneno waliyopewa
na wengine hawakuelewa kabisa matakwa ya swali hivyo
walipata alama 0 hadi 01, miongoni mwao asilimia 22.1
walipata alama 0. Kwa mfano mtahiniwa mmoja badala ya
kuonesha mzizi wa neno alionesha alama za kategoria za kila
neno. Rejea Kielelezo 5.1.

Kielelezo 5.1

Kielelezo 5.1 kinaonesha jibu la mtahiniwa aliyeshindwa
kuelewa matakwa ya swali, badala ya kubainisha mzizi wa
asili kwa kila neno aliandika alama za kikategoria za maneno
aliyopewa. Hata hivyo hakuwa sahihi katika matumizi ya
alama hizi, kwa mfano kipengele (a) neno ambalo ni kitenzi
alama yake ya kategoria ni ‘T’ lakini mtahiniwa aliandika ‘N’
yaani nomino hali inayodhihirisha wazi kuwa mtahiniwa
hakuwa na maarifa ya kutosha kuhusu sarufi ya lugha.

Asilimia 41.3% tu ya watahiniwa ndio waliojibu swali hili
vizuri. Miongoni mwao asilimia 27.4 waliweza kuonesha
baadhi tu ya mizizi ya asili ya maneno waliyopewa hivyo
kupata alama 01'/, hadi 02'/,. Aidha, asilimia 13.8 waliweza
kwa kiasi kikubwa kubainisha mizizi ya asili ya maneno
waliyopewa na kupata alama 03 hadi 04'/,. Watahiniwa
walioweza kubainisha mizizi ya asili ya maneno na kupata
alama zote 05 walikuwa asilimia 0.1. Kielelezo 5.2 kinaonesha
sampuli ya jibu la mtahiniwa aliyeweza kuonesha mizizi ya
asili ya maneno yote aliyopewa.

Kielelezo 5.2

Kielelezo 5.2 kinaonesha sampuli ya jibu Ia
mtahiniwa aliyeweza kubainisha mzizi wa asili kwa
kila neno alilopewa.

2.2.4 Swalila 6: Uundaji wa Maneno

Swali hili lilitoka katika mada ya Uundaji wa Maneno
kipengele cha uambishaji. Swali lililenga kupima maarifa
aliyoyapata mtahiniwa kuhusu uambishaji wa maneno ya
Kiswahili. Katika swali hili mtahiniwa alitakiwa kubadili
vitenzi alivyopewa kuwa katika kauli ya kutendeka. Swali hili
liligawanyika katika vipengele (a) hadi (j) na kila kipengele
kilibeba alama 00%, hivyo kufanya swali zima kuwa na jumla
ya alama 05.

Swali hili ni miongoni mwa maswali yaliyojibiwa na idadi
kubwa ya watahiniwa yaani asilimia 96.2 ya watahiniwa
waliofanya mtihani. Asilimia 66.8 walijibu swali hili kwa
usahihi. Miongoni mwao asilimia 8.9 walipata alama 01'/,
hadi 02'/,, kwa sababu walibadili kwa usahihi baadhi ya
vitenzi na kushindwa vingine. Asilimia 48.8 walipata alama
03 hadi 04'/,, kwa kuwa waliweza kubadililisha vitenzi vingi
kwa usahihi. Aidha, asilimia 9 ndio waliopata alama zote 05,
kwa sababu waliweza kuvibadili kwa usahihi vitenzi vyote
walivyopewa. Kielelezo 6.1 ni sampuli ya jibu la mtahiniwa
aliyebadili vitenzi vyote kwa usahihi.

Kielelezo 6.1

Kielelezo 6.1 kinaonesha mtahiniwa aliyeweza kuvibadili
vitenzi vyote alivyopewa na kuviweka katika kauli ya
kutendeka.

Aidha, asilimia 33.2 ya watahiniwa walishindwa kubadili
vitenzi walivyopewa kuwa katika kauli ya kutendeka, hivyo
walipata alama 0 hadi 0.1. Kielelezo 6.2 ni sampuli ya jibu la
mtahiniwa ambaye badala ya kubadili vitenzi alivyopewa
kuwa katika kauli ya kutendeka, aliandika kinyume cha vitenzi
alivyopewa.

Kielelezo 6.2

Kielelezo 6.2 kinaonesha majibu ya mtahiniwa ambaye
aliandika kinyume cha vitenzi alivyopewa kwa mfano
kitenzi ‘jenga’ aliandika kinyume chake ambacho ni
‘bomoa,” badala ya kubadili vitenzi kuwa katika kauli ya
kutendeka.

Swali la 7: Aina za Maneno

Swali lilitoka katika mada ya Aina za Maneno hususan mada
ndogo ya Matumizi ya Kamusi na lililenga kupima maarifa
aliyonayo mtahiniwa katika kutumia kamusi. Swali lilimtaka
mtahiniwa aeleze maana tano za neno ‘chenga’ kwa kutumia
sentensi tano tofauti. Swali hili lilikuwa na jumla ya alama 05.

Asilimia 90.5 ya watahiniwa wote waliofanya mtihani walijibu
swali hili. Licha ya kujibiwa na idadi kubwa ya watahiniwa,
swali hili pia ni miongoni mwa maswali yaliyojibiwa vizuri.
Asilimia 75.9 ya watahiniwa walijibu swali hili kwa usahihi.
Miongoni mwao asilimia 28.7 walipata alama 01'/, hadi 02/,
kwa kuwa waliweza kutunga baadhi ya sentensi na kushindwa
zingine. Asilimia 46.1 waliweza kuandika idadi kubwa ya
sentensi kwa usahihi na walipata alama 03 hadi 04'/,. Aidha,
asilimia 1.1 ya watahiniwa walipata alama zote 05. Kielelezo 7.1

kinaonesha majibu ya mtahiniwa aliyetunga sentensi zote kwa
usahihi.

Kielelezo 7.1

Kielelezo 7.1 kinaonesha majibu ya mtahlnlwa aliyejibu
vizuri swali hili katika vipengele vyote.

Watahiniwa wachache (24.1%) walishindwa kutoa majibu sahihi
ya swali hili na walipata alama 0 hadi 01. Watahiniwa hao
hawakuweza kutumia neno ‘Chenga’ katika sentensi tano tofauti.
Kielelezo kifuatacho ni sampuli ya jibu la mtahiniwa
aliyeshindwa kujibu swali hili badala ya kutumia neno ‘Chenga’
alitumia neno ‘Changa.’

Kielelezo 7.2

Kielelezo 7.2 kinaonesha jibu la mtahiniwa ahyeshlndwa

kutumia neno “Chenga” na akatumia neno ‘“changa” katika
sentensi.

2.3 Sehemu C: Uandishi
2.3.1 Swalila 8: Uandishi wa Insha

Swali hili lilihusu mada ya Uandishi katika kipengele cha
Uandishi wa Insha. Swali lililenga kupima uwezo wa mtahiniwa

katika uundaji wa mawazo. Swali lilimtaka mtahiniwa kuandika
insha ya maneno yasiyopungua mia mbili (200) na yasiyozidi
mia tatu (300) kuhusu methali isemayo “Samaki mkunje angali
mbichi” na lilikuwa na jumla ya alama 10.

Watahiniwa walipaswa kuzingatia mambo kadhaa katika
uandishi wa insha hiyo, kama vile; kuandika kichwa cha habari
kwa herufi kubwa na kukipigia mstari, kufafanua methali
waliyopewa katika utangulizi, kuhakikisha kuwa kiini cha insha
kina aya zemye hoja zinazoendana na methali waliyopewa,
kuhakikisha kuwa mwisho wa insha una maoni na mapendekezo,
kuzingatia matumizi ya alama na vituo (mfano nukta, koma,
nukta mbili n.k), matumizi ya lugha sanifu na kuzingatia idadi ya
maneno.

Swali lilijibiwa na asilimia 51.8 ya watahiniwa wote waliofanya
mtihani. Asilimia 83.7 ya watahiniwa hao walijibu swali hili
vizuri, miongoni mwao asilimia 44.6 walipata alama kati ya 03
hadi 05'/,, kwa kuwa walizingatia baadhi tu ya taratibu za
uandishi wa insha. Asilimia 38.5 walipata alama 06 hadi 09!/,
kwa kuwa kwa kiasi kikubwa walizingatia taratibu za uandishi
wa insha. Aidha, ni asilimia 0.1 tu ndio waliozingatia taratibu
zote hivyo walipata alama zote 10. Kielelezo 8.1 kinaonesha
sampuli ya jibu la mtahiniwa aliyefuata taratibu zote za uandishi
wa insha.

Kielelezo 8.1

Kielelezo 8.1 kinaonesha jibu la mtahiniwa aliyeweza
kuzingatia taratibu sahihi za uandishi wa insha.

Watahiniwa wachache tu (16.3%) ndio ambao hawakuzingatia
taratibu za uandishi wa insha, hivyo walipata alama 0 hadi 02'/,.
Miongoni mwao, wapo walioandika hadithi badala ya insha,
wengine waliandika habari bila kuweka hoja katika aya na pia
hawakutumia alama za uandishi. Mtahiniwa mmoja badala ya
kuandika insha alitunga hadithi ambayo ni ya kipera cha ‘ngano.’
Kielelezo 8.2 kinaonesha sampuli ya jibu la mtahiniwa
aliyeandika hadithi badala ya insha.

Kielelezo 8.2

Kielelezo 8.2 kinaonesha jibu la mtahiniwa aliyeandika
‘ngano’ badala ya insha.

2.3.2 Swalila 9: Uandishi wa Hotuba

Swali hili lilihusu mada ya Uandishi katika kipengele cha
uandishi wa hotuba na lililenga kupima uwezo wa mtahiniwa
katika kuunda mawazo. Swali lilimtaka mtahiniwa ajifanye
Mwenyekiti wa mtaa wa Kwamachombo, ambao umekumbwa
na mafuriko na atoe hotuba ya kuwashawishi wananchi hao
ambao wamekataa kuhama, ili waweze kuhamia makazi mapya
ya Kitivo. Swali hili lilikuwa na jumla ya alama 10.

Katika uandishi wa hotuba watahiniwa walitakiwa kuzingatia
yafuatayo: salamu, utambulisho, kiini cha hotuba chenye aya
zilizo na hoja zenye mantiki, hitimisho, matumizi ya alama za
uandishi (mfano, nukta, koma, nukta mbili n.k) na matumizi ya
lugha sanifu.

Swali lilijibiwa na asilimia 38.7 tu ya watahiniwa wote
waliofanya mtihani. Asilimia 89.7 ya watahiniwa hao walijibu
swali hili kwa usahihi ambapo miongoni mwao asilimia 49.6
walipata alama 03 hadi 05'/, kwa kuwa walikiuka baadhi ya
taratibu za uandishi wa hotuba. Aidha, asilimia 40 walipata
alama 06 hadi 09'/,, kwa kuwa kwa kiasi kikubwa walifuata
taratibu za uandishi wa hotuba. Watahiniwa waliozingatia
kanuni zote za uandishi wa hotuba ni asilimia 0.1, hivyo
walipata alama zote 10. Kielelezo 9.1 ni sampuli ya majibu ya
mtahiniwa aliyezingatia kanuni za uandishi wa hotuba.

Kielelezo 9.1

Kielelezo 9.1 kinaonesha jibu la mtahiniwa aliyejibu vizuri
swali hili kwa kuzingatia muundo wa hotuba

Asilimia 10.3 tu ya watahiniwa ndio walioshindwa kuandika
hotuba kwa kuzingatia taratibu za uandishi. Watahiniwa hao

walipata alama 0 hadi 02'/, kati ya alama 10. Miongoni mwao
wapo walioandika hadithi, wengine waliandika habari yenye
mfululizo usiokuwa na aya. Mtahiniwa mmoja aliandika barua
ya kikazi kwa mheshimiwa Diwani akiomba kuhamia makazi
mapya eneo la Kitivo. Majibu haya yanaonesha kuwa
watahiniwa hao hawakuelewa matakwa ya swali. Kielelezo
9.2 ni sampuli ya jibu la mtahiniwa huyo.

Kielelezo 9.2

Kielelezo 9.2 kinaonesha majibu ya mtahiniwa aliyeandika
barua ya kikazi badala ya hotuba. Hata hivyo mtahiniwa huyo
anaonesha kuwa hana ujuzi wa uandishi wa barua za kikazi
kwa sababu aliandika tarehe sehemu ya anwani ya

mwandikiwa wa barua hiyo, hivyo kufanya barua yake kuwa
na tarehe mbili.

2.4 Sehemu D: Maendeleo ya Kiswabhili
2.4.1 Swalila 10: Kukua na Kuenea kwa Kiswabhili

Swali hili lilitoka kwenye mada ya Maendeleo ya Kiswahili na
lililenga kupima uwezo wa mtahiniwa katika uchambuzi wa
maarifa aliyopata kuhusu namna utawala wa Waingereza
ulivyoimarisha Kiswahili nchini Tanzania kwa kupitia mfumo
wa elimu. Swali hili lilikuwa na jumla ya alama 10.

Asilimia 87.6 ya watahiniwa waliofanya mtihani walijibu
swali hili, kwa sababu lilikuwa swali pekee katika sehemu D.
Swali hili ni miongoni mwa maswali yaliyojibiwa vibaya na
idadi kubwa ya watahiniwa, kwani asilimia 66.1 ya
watahiniwa walipata alama 0 hadi 02'/,, miongoni mwao
asilimia 25.3 walipata alama 0. Baadhi ya watahiniwa
waliandika Taasisi zinazokuza na kueneza lugha ya Kiswabhili,
wengine walionesha shughuli mbalimbali za Waingereza
katika utawala wao kama vile dini, utawala na uundaji wa
taasisi za usanifishaji wa lugha. Watahiniwa hao
hawakuonesha jinsi mfumo wa elimu katika kipindi cha
utawala wa Mwiingereza ulivyoimarisha Kiswabhili. Kielelezo
10.1 kinaonesha mtahiniwa aliyejibu vibaya swali hili.

Kielelezo 10.1

Kielelezo 10.1 ni sampuli ya jibu la mtahiniwa aliyeandika
Taasisi zinazokuza lugha ya Kiswahili badala ya kuonesha
jinsi mfumo wa elimu kipindi cha Mwiingereza
ulivyoimarisha lugha ya Kiswahili. Aidha, Taasisi alizotaja
zingine hazikuwepo kipindi cha utawala wa Mwiingereza.
Kwa mfano taasisi kama BAMITA, CHAKA na
UWAVITA.

Asilimia ndogo (33.9%) ya watahiniwa waliweza kujibu swali
hili kwa usahihi. Miongoni mwao asilimia 25.4 walipata
alama 03 hadi 05'%, kwa kuwa waliweza kueleza kwa kutumia
hoja chache kuhusu jinsi mfumo wa elimu wa Mwingereza
ulivyosaidia kuimarisha Kiswahili. Aidha, asilimia 8.5 ndio
waliopata alama 06 hadi 092 kwa kuwa waliweza kutumia
hoja nyingi kufafanua jinsi utawala wa Waingereza
ulivyoimarisha Kiswahili nchini Tanzania kwa kupitia mfumo
wa elimu. Kielelezo 10.2 kinaonesha jibu la mtahiniwa
aliyejibu vizuri swali hili.

Kielelezo 10.2
1o Ni twes  Kwonba  wairaiveze twwme imavigha: ' |
Kidwarntn e~ ptRa  Mpums wa Sl Kaina *ravgo
MHabrHihe  Romen tdwsfavnos
Kithoagisha  vitaby vingi vya kuwumu \No\iugew
| 2a wakwers  Kuemawshe  Kbiwous\ - Wwo Mudhaprghn
ViR vy MJWQMQ R W ingl wa hakinon e Kiswuldl
mw@ ua me«w\k«x o honaka Zotdi
KichoPlfhe ot G Kweatili~ Fla wetapt
<k i Ww ! Kkt on gkbwwu(.\ S cloa Mukud e
Muswes, | @ Kiswoldth - petivd Tangends  fGog
Vocebiog tilkin  Hamu €¢ 200 ROwaLss  fetans
Hudunclithwe Ko Ko Kama Some Shulond. fi
Kugou fithots Wios  KLIootd W Hano Somo  Madhutons
enil i aiwnesea (Braidied  gwiom ba kewe Yne bugla
e Riswanill  end Zo Loalngerezo. « ;
Kuundwea  Kwa Eomuske Kuu  meunolimenas ¢ Kidive
Ly En e Mfamo wa  Ehmy  wye waing e e
waliinovisiy  bufha yo Kigwa il Awa Luw ndo
Chaceclio Konmatl 1Yo Ywg  (MosGiclio  Kafika  wani figa
Hwa kawolale adaini  emensicn
| Kiewelomimitho Kiubumia bugua e Kidwe il Kedia
tfunelithall g Masemo Shubewr. o Kot &lugine
Kilk oimonifhe,  HObwa i eal 2a UWin GO Y2 Ton Ko fKe
Baa7 yo Kutoa Blimu kawea p i Koekeuika K-S o
Kigwalal  Kama bugho Ko Kafim Kufomeli S 6 Mashy
o ha biwmo  (Wdaitia  Kuimaviahg Ko Kk«
NotaE Sl Kwa  Eudghei it ambaze wWpe
MaPo fuu W uu awbiete _Ulichangia &0 o
ranl Wiknbwa  Kauawoesia Kuwa tlowari!
Kaftka Mfwueo wa 404mu  €ntd 20 WG (vgpe
o Ra o kol hpue Luo b bal kebieg
Kielelezo 10.2 kinaonesha jibu la mtahiniwa aliyefafanua jinsi
utawala wa Waingereza ulivyoimarisha Kiswahili nchini
Tanzania kwa kupitia mfumo wa elimu.

2.5 Sehemu E: Fasihi kwa Ujumla
2.5.1 Swalila 11: Fasihi Simulizi

Swali hili lilitoka katika mada ya Fasihi Simulizi na lililenga
kupima uwezo wa mtahiniwa katika kufanya tathmini ya
ujumbe wa methali. Swali lilimtaka mtahiniwa kutumia
methali sita katika kuthibitisha hoja kuwa, kutokana na
mabadiliko katika jamii baadhi ya methali zimepitwa na
wakati. Swali hili lilikuwa na alama 15.

Swali lilijibiwa na asilimia 28.2 tu ya watahiniwa wote
waliofanya mtihani. Asilimia 66.3 ya watahiniwa waliojibu
swali hili walijibu kwa usahihi. Miongoni mwao asilimia 45
walipata alama 04'/, hadi 08'/,, kwa kuwa waliweza kutaja
baadhi ya methali na kutoa ufafanuzi wa kuhusu methali hizo.
Asilimia 21.3 ya watahiniwa walitumia idadi kubwa ya
methali na kutoa ufafanuzi sahihi hivyo walipata alama 09
hadi 14'/,. Kielelezo 11.1 ni sampuli ya jibu la mtahiniwa
aliyejibu kwa kufuata matakwa ya swali.

Kielelezo 11.1 kinaonesha jibu la mtahiniwa
aliyeweza kutaja methali na kufafanua jinsi

ujumbe uliomo katika methali hizo ulivyopitwa
na wakati kutokana na mabadiliko ya jamii.

Asilimia 33.7 ya watahiniwa walipata alama 0 hadi 04,
miongoni mwao asilimia 12.5 walipata alama 0 kwani
walishindwa kabisa kutaja methali hata moja. Wengine
walitaja methali tu bila ufafanuzi wowote na wengine walitaja
vitendawili na kutoa maana zake, wapo walioorodhesha
vitendawili na methali katika majibu yao kinyume na matakwa
ya swali. Aidha, majibu yao yanaonesha kuwa watahiniwa
hawajui tofauti kati ya methali na vitendawili. Kielelezo 11.2
ni sampuli ya jibu la mtahiniwa aliyeandika vitendawili na
methali katika jibu lake.

Kielelezo 11.2

Kielelezo 11.1 kinaonesha sampuli ya jibu la mtahiniwa
aliyejibu vibaya swali hili. Mtahiniwa alichanganya
vitendawili na methali ambazo hata hivyo alishindwa
kutoa maana zake.

2.5.2 Swalila 12: Uhakiki wa Ushairi

Swali lilitoka katika mada ya Uhakiki wa Fasihi Andishi na
lilihusu vitabu teule vya ushairi ambapo lililenga kupima
uchambuzi. Swali lilimtaka mtahiniwa kutumia vipengele
vitatu vya lugha kutoka katika diwani mbili alizosoma ili

kudhihirisha kauli kuwa ustadi wa msanii hudhihirishwa na
fani. Swali hili lilikuwa na jumla ya alama 15.

Swali lilijibiwa na asilimia ndogo sana (4.4%) ya watahiniwa
wote waliofanya mtihani. Aidha, swali hili lilijibiwa vibaya na
idadi kubwa ya watahiniwa kwani asilimia 75.9 walipata
alama 0 hadi 4 na miongoni mwao asilimia 46.5 walipata
alama 0, kwa sababu walielezea dhamira za diwani
walizopewa badala ya kuonesha jinsi lugha ilivyodhihirisha
ustadi wa msanii. Kielelezo 12.1 ni sampuli ya jibu la
mtahiniwa aliyeshidwa kukidhi matakwa ya swali.

Kielelezo 12.1

Kielelezo 12.1 ni jlbu la mtahiniwa aliyeshindwa kuonesha
jinsi lugha ilivyo nyenzo muhimu ya mwandishi katika
kufikisha ujumbe, badala yake alieleza kuhusu dhamira.

Watahiniwa wachache sana (24.1%) ndio waliojibu swali hili
kulingana na matakwa ya swali. Miongoni mwao asilimia 15.5
walipata alama 04'/, hadi 08/, kwa sababu waliweza kutaja
baadhi tu ya vipengele vya lugha na kuvitolea ufafanuzi.
Asilimia 8.6 ya watahiniwa walipata alama 09 hadi 14'/, kwa
sababu walitoa majibu sahihi yenye ufafanuzi wa kina, ingawa
hawakuweza kutoa ufafanuzi kwa vipengele vyote. Kielelezo
12.2 kinaonesha jibu la mtahiniwa aliyejibu vizuri swali hili.

Kielelezo 12.2

Kielelezo 12.2 kinafafanua jibu la mtahiniwa aliyejibu

swali hili vizuri kwa kufafanua ustadi wa mwandishi
katika kutumia vipengele mbalimbali vya lugha. Hata
hivyo mtahiniwa alikuwa na makosa ya kiuandishi, kwa
mfano katika aya ya 3 aliandika neno “anafisha” badala
ya “anafikisha.” Aidha, aliandika kuwa mwandishi
Mvungi anatoka Zanzibar badala ya Tanzania Bara.

2.5.3 Swali la 13: Uhakiki wa Riwaya

Swali hili lilitoka katika mada ya Uhakiki wa Fasihi Andishi
na lilihusu vitabu teule vya riwaya. Swali hili lililenga kupima
uwezo wa mtahiniwa katika kufanya tathmini. Katika swali
hili mtahiniwa alitakiwa kutumia riwaya mbili kujadili
kukubalika kwa wahusika kama kielelezo halisi cha wanajamii
kati ya Takadini, Maman’tilie na Brown Kwacha. Swali
lilikuwa na jumla ya alama 15.

Asilimia 69.1 ya watahiniwa waliofanya mtihani walijibu
swali hili, ambapo asilimia 78.6 walijibu kwa usahihi na
kupata alama nzuri. Miongoni mwao asilimia 38.4 walipata
alama 04'/; hadi 08'/,, kwa sababu walitoa hoja sahihi lakini
ni chache katika kuelezea kukubalika kwa wahusika
waliowachagua. Aidha, asilimia 40.2 ya watahiniwa walijibu
vizuri swali hili na kupata alama 09 hadi 15, kwani waliweza
kutoa hoja na kuzifafanua kwa usahihi zaidi. Kielelezo 13.1 ni
sampuli ya jibu la mtahiniwa aliyejibu kwa usahihi.

Kielelezo 13.1

Kielelezo 13.1 kinaonesha majibu ya mtahiniwa aliyekuwa
na utangulizi sahihi kulingana na swali, hoja zenye
ufafanuzi na alitoa hitimisho linaloendana na swali.

Watahiniwa wachache (21.4%) walipata alama 0 hadi 04,
miongoni mwao asilimia 3.1 walipata alama 0, kwa sababu
hawakujibu swali hili kwa usahihi. Watahiniwa hao badala ya
kueleza kukubalika kwa wahusika waliopewa, walijikita
katika kufafanua dhamira mbalimbali katika riwaya
walizopewa. Hata hivyo, dhamira walizozifafanua hazihusiani
kabisa na wahusika waliotakiwa kuwaelezea. Kielelezo 13.1 ni
sampuli ya jibu la mtahiniwa aliyeelezea dhamira mbalimbali
za riwaya badala ya kuelezea jinsi wahusika aliopewa walivyo
kielelezo halisi cha maisha katika jamii.

Kielelezo 13.2 kinaonesha jibu la mtahiniwa aliyeandika
dhamira badala ya kuonesha kukubalika kwa wahusika
katika riwaya.

2.5.4 Swalila 14: Uhakiki wa Tamthiliya

Swali la 14 lilikuwa ni la Fasihi Andishi katika kipengele cha
Tamthiliya na lililenga kupima tathmini. Swali lilimtaka
mtahiniwa kuthibitisha kauli kuwa kazi ya kujenga jamii iliyo
bora ni dhima ya mwandishi. Swali lilikuwa na jumla ya
alama 15 na lilijibiwa na asilimia 79.2 ya watahiniwa wote
waliofanya mtihani.

Swali hili lilijibiwa vizuri sana kuliko maswali yote katika
mtihani huu, kwani asilimia 93.8 walijibu swali hili kwa
usahihi. Miongoni mwao asilimia 25.2 walipata alama 04'/,
hadi 08'/,, kwa sababu waliweza kuelezea baadhi tu ya hoja
kwa usahihi. Aidha, asilimia 68.6 walipata alama 09 hadi 15,
kwa kuwa waliweza kutoa hoja sahihi katika kuelezea kauli
isemayo ‘kujenga jamii bora ni dhima ya mwandishi,” aidha,
walizifafanua hoja hizo kwa ufasaha zaidi. Kielelezo 14.1
kinaonesha sampuli ya jibu la mtahiniwa aliyejibu swali hili
vizuri.

Kielelezo 14.1 kinaonesha jibu la mtahiniwa aliyeweza
kufafanua kuwa kazi ya kujenga jamii bora ni dhima
ya mwandishi.

Watahiniwa wachache sana (6.2%) ndio waliojibu swali hili
vibaya na kupata alama 0 hadi 04, miongoni mwao asilimia
1.5 walipata alama 0. Watahiniwa hao walishindwa kufafanua
jinsi mwandishi anavyojenga jamii bora kwa kutumia dhima
zilizopo katika tamthiliya yake. Kielelezo 14.2 kinaonesha
sampuli ya jibu la mtahiniwa aliyejibu vibaya swali hili.

Kielelezo 14.2

Kielelezo 14.2 kinaonesha majibu ya mtahiniwa
aliyeelezea wahusika badala ya kuelezea dhima ya
msanii katika kujenga jamii bora.

2.5.5 Swalila 15: Utungaji wa Kazi za Kifasihi

Swali hili lilitoka katika mada ya Utungaji wa Kazi za Kifasihi
na lililenga kupima uwezo wa mtahiniwa katika kuunda
mawazo. Swali liliwataka watahiniwa watunge tamthiliya fupi
yenye maneno yasiyopungua 300 kuhusu Umuhimu wa Elimu
kwa Vijana wa Tanzania. Swali lilikuwa na jumla ya alama 15
na lilikuwa ni la lazima.

Swali hili lilijibiwa na watahiniwa wengi (98.1%). Katika
swali hili mtahiniwa alipaswa kutunga tamthiliya kwa
kuzingatia: kichwa cha tamthiliya, tendo linalotendeka,
mahali tendo linapofanyikia, watendaji, watazamaji, matumizi
va lugha, matumizi ya alama za uandishi na vituo pamoja na
idadi ya maneno.

Zaidi ya nusu ya watahiniwa sawa na asilimia 69.7 walijibu
swali hili vibaya na walipata alama 0 hadi 04 miongoni mwao
asilimia 41.7 walipata alama 0. Watahiniwa hao waliandika
tamthiliya ambazo hazikuzingatia taratibu za uandishi wa
tamthiliya. Aidha, watahiniwa wengine waliandika hadithi
zenye maneno zaidi ya 200 yaliyo kwenye mtiririko wa aya
moja tu, na wengine waliandika mashairi badala ya tamthiliya.
Kielelezo 15.1 ni sampuli ya jibu la mtahiniwa aliyeshindwa
kabisa kutunga tamthiliya.

Kielelezo 15.1

Kielelezo 15.1 kinaonesha majibu ya mtahiniwa

aliyetunga shairi badala ya tamthiliya.

Asilimia 30.3 tu ya watahiniwa ndio waliozingatia taratibu za
uandishi wa tamthiliya. Miongoni mwao asilimia 15.1
walipata alama 04'/, hadi 08'/,, kwa kuwa walizingatia
taratibu chache za uandishi. Asilimia 15.2 walizingatia kwa
kiasi kikubwa taratibu za uandishi wa tamthiliya hivyo
waliweza kupata alama 09 hadi 15. Kielelezo 15.1 ni sampuli
ya jibu la mtahiniwa aliyejibu swali vizuri.

Kielelezo 15.1

Kielelezo 15.1 kinaonesha majibu ya mtahiniwa
aliyezingatia taratibu za uandishi wa tamthiliya.

3.0 HITIMISHO

Katika somo la Kiswahili, mada zilizotahiniwa zilikuwa ni Ufahamu na
Ufupisho, Matumizi ya Lugha katika Miktadha Mbalimbali, Aina za
Maneno, Uundaji wa Maneno, Uandishi, Maendeleo ya Kiswahili, Fasihi
Simulizi, Uhakiki wa Kazi za Fasihi Andishi na Kutunga Kazi za Fasihi.
Mada nane (8) kati ya kumi na moja (11) zilizotahiniwa zilijibiwa vizuri,
mada mbili zilijibiwa kwa kiwango cha wastani na moja haikujibiwa
vizuri kwani kiwango chake kilikuwa ni hafifu.

Mada zilizofanyika vizuri katika somo la Kiswahili ni Uhakiki wa Fasihi
Andishi katika Tamthiliya na Riwaya , Uandishi, Fasihi Simulizi, Aina
za Maneno, Matumizi ya Lugha katika Miktadha Mbalimbali na Uundaji
wa Maneno.

Mada za Maendeleo ya Kiswahili na Ufahamu na Ufupisho ambazo
mwaka 2013 zilifanyika vizuri, kwa mwaka 2014 zimefanyika kwa
kiwango cha wastani. Mada za Uundaji wa Maneno na Utungaji wa Kazi
za Kifasihi ambazo zilikuwa za kiwango hafifu kwa mwaka 2013, kwa
mwaka 2014 zimefanyika kwa kiwango cha wastani. Aidha mada ya
Uhakiki wa Fasihi Andishi katika Ushairi ndiyo mada pekee ambayo
haikujibiwa vizuri kwa mwaka 2014 pamoja na kwamba mwaka 2013
mada hii ilikuwa miongoni mwa mada zilizojibiwa vizuri kwa wastani wa
ufaulu wa 60.2% lakini wastani wa ufaulu kwa mwaka 2014 ni 24.1%
ambao ni hafifu.

Mada ya Uhakiki Fasihi Andishi katika Ushairi haikujibiwa vizuri kwa
sababu, watahiniwa hawakuwa na maarifa na ujuzi wa kutosha kuhusiana
na mada hiyo. Watahiniwa wengi wamekuwa na tatizo la kutokuchambua
kwa kina mada ya Uhakiki wa Ushairi kwa kuzingatia vipengele vya fani
na maudhui. Aidha, uchambuzi wa fani unahitaji uelewa wa kina wa kazi
ya fasihi husika kwa vile unahusisha vipengele vingi kama vile wahusika,
lugha na mandhari ambavyo vinahitaji uelewa wa kutosha. Hivyo,
watahiniwa hao walikosa ujuzi na maarifa kuhusu mbinu za kiuchambuzi
hasa katika kuzingatia kipengele cha lugha ambacho ni muhimu mno
katika kufikisha ujumbe wa kazi za Fasihi Andishi.

Ingawa somo la Kiswahili limefanyika vizuri na ufaulu wa watahiniwa ni
wa kiwango kizuri mkazo wa ufundishaji na ujifunzaji wa mada za
Maendeleo ya Kiswahili na Utungaji wa Kazi za Fasihi Andishi
uongezwe ili kuwe na ufaulu mzuri katika mada hizi ambazo ufaulu wake
kwa mwaka huu umekuwa ni wastani. Hata hivyo, jitithada zaidi
zinahitajika katika ufundishaji na ujifunzaji wa mada ya Uhakiki wa Kazi

4.0

za Fasihi Andishi (Ushairi) ili kuongeza zaidi kiwango cha ufaulu katika
mada hii ambayo ufaulu wake umeshuka sana.

Taarifa hii itasaidia kuinua kiwango cha ufaulu wa somo hili kwa kuwa
itakuwa changamoto kwa walimu katika ufundishaji wa mada za
Ufahamu na Ufupisho, Uundaji wa Maneno, Maendeleo ya Kiswahili,
Uhakiki wa Fasihi Andishi kipengele cha ushairi na Utunzi wa Kazi za
Fasihi.

MAPENDEKEZO

Ili kuinua kiwango cha ufaulu katika somo hili inapendekezwa kuwa;

(a) Walimu wazingatie muhtasari wa somo wanapofundisha mada
mbalimbali. Aidha, waweke mkazo katika ufundishaji wa mada za
Ufahamu na Ufupisho, Uundaji wa Maneno, Maendeleo ya
Kiswahili, Uhakiki wa Fasihi Andishi kipengele cha ushairi na
Utunzi wa Kazi za Fasihi.

(b) Wanafunzi wahamasishwe kujishughulisha zaidi katika stadi za
utunzi wa kazi za kifasihi.

(c) Ufundishaji wa kipengele cha fani katika kazi za Fasihi Andishi
utiliwe mkazo.

(d) Walimu wawahimize wanafunzi kutumia Kamusi ya Kiswahili
Sanifu.

(e) Wanafunzi wahamasishwe kujihusisha katika mada ya Uhakiki wa
Fasihi Andishi kipengele cha Ushairi na hasa kusoma na kuchambua
mashairi. Aidha, mazoezi ya utunzi na uhakiki wa ushairi yatiliwe
mkazo zaidi.

() Walimu watoe mazoezi/majaribio mengi yanayohusu mada
mbalimbali ili kuwapima wanafunzi na kuwapa uwezo mkubwa wa
kufahamu mada mbalimbali na matakwa ya aina mbalimbali za
maswali.

Kiambatisho
UCHAMBUZI WA UFAULU WA WATAHINIWA KWA MADA

SOMO LA KISWAHILI

Asilimia ya
watahiniwa
Namba | waliopata

ya Swali | wastani wa
asilimia 30 au
zaidi

Na Mada Maoni

9 | Maendeleo ya Kiswabhili 10 33.9 Wastani

10 | Kutunga Kazi za Fasihi 15 30.3 Wastani

